
Meta wiehed isemmi I-kelma “festa” ikun
gieghed jithem ukoll kemm din tkun tfisser
impenn, hsieb, responsabbilta, xoghol, sagrific¢ji
u tolleranza. Sa minn Zmien il-qedem, il-granet tal-
festi,b’mod specjali dawk titulari, dejjem kienu jiem
li jkunu mistennija minn kulhadd. Pero 1-festi ma
jsirux wahedhom imma jkunu organizzati b hafna
xoghol u hidma minn hafna nies u li s-sagrific¢;ji
ma jonqsux. Dan jghodd ghall-festi kollha li jsiru
f>gieh il-Mulej Gesti, ad unur 1-Omm taghna Marija
kif ukoll f’gieh il-qaddisin Martri u Vergni li jkunu
ghexu hajja ezemplari f’din id-dinja.

Il-knejjes kollha f’kull belt u rahal f’Malta u
Ghawdex huma kollha ddedikati lil xi qaddis jew
gaddisa u ghalhekk dawn kollha jiccelebraw il-
festa tal-patrun jew patruna. Il-festi jikkonsistu
fl-attivitajiet li jsiru fil-knisja u anke dawk li jsiru
barra. Naturalment, il-qofol ta’ kull festa huma
I-funzjonijiet 1li jsiru fil-knejjes sbieh taghna,
wirt missirijietna 1i ghandna nghozzuhom u
niehdu hsiebhom b’imhabba kbira. Il-festi Maltin
huma wkoll marbutin ma’ tradizzjonijiet antiki li
writtnihom minghand dawk ta’ gabilna wkoll.

Festa religjuza u liturgika

Il-festa 1i ni¢celebraw fil-Mellieha tfakkarna fit-
twelid tal-Vergni Ommna Marija u omm Sidna Gesu
Kristu. Sa minn disat ijiem qgabel, il-knisja tibda
tippreparana ghal din il-festa biex nithejjew sewwa
ghaliha. Dan iz-Zmien jissejjah in-novena u kull
gurnata ta’ dawn id-disat ijiem, il-knisja tiddedikah
lil xi kategorija ta’ nies, fosthom il-familji, I-anzjani
u l-morda, iz-zghazagh, it-tfal, il-membri tal-
ghaqdiet ¢ivici, I-emigranti u l-benefatturi.

Il-qofol tal-festa jintlahaq lejlet u nhar il-festa.
Lejlet il-festa ssir it-Translazzjoni tar-relikwa
tal-Madonna u 1-Ghasar Solenni. Imbaghad nhar
il-festa fil-ghodu, il-qniepen sbieh tal-knisja
jdogqu moti bhala stedina ghall-quddiesa solenni

kkoncelebrata mill-Ar¢ipriet taghna 1-Kan. Dun Joe
Caruana flimkien mal-kleru tal-parro¢¢a. Waqt din
il-quddiesa, jintiseg il-panigierku minn xi sacerdot
li jkun gie mistieden sabiex jaghmel xi riflessjonijiet
fuq il-hajja tal-Madonna sa minn qabel it-twelid
taghha. Fil-ghaxija jerga’ jsir 1-Ghasar Solenni u
immedjatament wara tohrog il-purcissjoni fejn il-
qofol taghha jintlahaq meta I-istatwa tal-Bambina
tasal fil-pjazza maestuza taghna. Id-daqq u I-kant
wagqt il-funzjonijiet ta’ lejlet u nhar il-festa fil-
knisja jsiru mill-Kor u Orkestra Marija Bambina.
[l-pur¢issjoni bl-istatwa tal-Bambina huwa mument
mill-aktar qawwi ghall-komunita taghna ghaliex
kemm mal-hrug tal-vara kif ukoll qabel id-dhul
taghha lura fil-knisja, kulhadd jibda j¢apéap u
jinghaqgad fit-talb lil Ommna Marija sabiex tidhol
ghalina f’kull haga li jkollna bZzonn u biex izzomm
il-harsa taghha fuqna 1-Mellihin. Ghall-grazzja
t’Alla, hafna nies ghadhom jipparti¢ipaw kemm fil-
funzjonijiet fil-knisja kif ukoll fil-pur¢issjoni.

Festa socjali

Matul il-granet tal-festa jkunu organizzati wkoll
attivitajiet soc¢jali jew kif konna nsibuhom fl-antik
il-festi ta’ barra. Dawn l-attivitajiet isiru fit-toroq,
fil-pjazza u anke fil-kazini 1i ghandna fir-rahal
taghna. L-iktar attivitajiet popolari li jsiru huma
dawk 1i jkunu organizzati bis-sehem taz-zewg
kazini tal-baned taghna, il-Banda La Vittoria u
I-Banda Imperial li jaghtu sehem kbir billi jferrhu
lill-komunita taghna bil-mar¢i brijuzi mat-toroq u
anke fil-pjazza tar-rahal. Matul I-ahhar snin, iz-zewg
baned u anke I-Kor u Orkestra Marija Bambina
bdew itellghu programm muzikali fl-okkazjoni tal-
festa tal-Bambina wkoll.

Aspett iehor importanti matul il-granet tal-festa
huwa I-loghob tan-nar. L-ispettakli sbieh tan-nar
tal-ajru ta’ lejlet u nhar il-festa jkomplu jsebbhu
lI-atmosfera ferrehija li tkun geghda tirrenja fir-rahal
taghna. Anke n-nar tal-art (jew kif inhu maghruf i¢-

ciggifogu) ta’ lejlet il-festa jkun ferm mistenni minn
dawk prezenti fil-pjazza. Hafna nies minn barra
I-Mellieha jigu jzuruna sabiex huma wkoll igawdu
dan l-ispettaklu tan-nar tal-ajru u tal-art.

Sa xi snin ilu, anke fiz-Zmien li jien kont diga
sagristan tal-knisja arcipretali tal-Mellieha, nhar
lejlet il-festa kont tisma’ u tara xi ghannejja jghannu
ghana Malti u kienu jdumu sas-sighat bikrin ta’
nhar il-festa. Dan l-ghana kien jigbed hafna nies,
fosthom hafna Ghawdxin, li mbaghad kienu jibqghu
ghall-quddiesa tal-4.00 ta’ filghodu u nista’ nghid
li 1-knisja kienet tkun ippakkjata bin-nies. B’xorti
hazina, din it-tradizzjoni f’dawn l-ahhar snin nagset
hafna.

Festa tant ghaziza u ghall-qalb il-Mellihin

Sa minn zmien ilu, il-festa taghna kellha
popolarita kbira mal-Maltin u 1-Ghawdxin kollha.
Apparti li I-festa tal-Vitorja dejjem kienet festa
pubblika, il-Mellieha huwa rahal sabih u ghandu
pjazza kbira u maestuza. Barra minn hekk, in-nies
japprezzaw li I-festa ssir fil-kwiet, b’dinjita u rispett
lejn xulxin.

Minkejja 1i 1-Vitorja hija wahda mill-ahhar
festi tal-istagun, hafna nies xorta jattendu ghaliha.
L-attendenza fil-Mellieha dejjem tkun tajba,
anke ghall-fatt li 1-Mellieha huwa post turistiku u
t-turizmu fil-bidu ta’ Settembru jkun ghadu fl-aqwa
tieghu.

Din is-sena, ghalina I-Mellihin hija festa specjali
ghaliex din is-sena l-istatwa helwa tal-Bambina,
li tant hadmu u stinkaw missirijietna sabiex
jakkwistawha, ghaddiet minn process ta’ restawr.
Dan ir-restawr fuq il-vara sar fuq ix-xewqa tal-
Arc¢ipriet flimkien mal-kleru, il-Kunsill Pastorali
Parrokkjali, I-ghaqdiet Mellihin u anke 1-komunita
Mellihija kollha. Id-decizjoni li jsir ir-restawr
ittichdet is-sena l-ohra wara I-festa u, malli thabbar,

dan il-progett gie milqugh b’hafna entuzjazmu. II-
fondi kollha biex seta’ jsir ir-restawr ingabru kollha
mill-benefatturi tal-parroc¢a. Xieraq li nghidu
prosit lill-Arcipriet Kan. Dun Joe Caruana, lill-kleru
u lill-komunita Mellihija kollha tal-kooperazzjoni li
wrew f’din il-bi¢¢a xoghol delikata. Prosit ukoll lir-
restawraturi li ghamlu x-xoghol b’mod professjonali
u b’hafna reqqa u li gie apprezzat minn eluf ta’ nies
li gew jaraw din l-istatwa meqjuma fil-knisja taghna.

Ringrazzjament Personali

Minn ¢kuniti minn dejjem kont imrobbi mill-
genituri tieghi sabiex napprezzau nuri rikonoxximent
ta’ dak kollu li jsir fil-lokalita taghna. U naturalment
anke dak kollu li jsir fil-knisja taghna. Ghall-grazzja
t’Alla jien dejjem apprezzajt il-hidma u x-xoghol ta’
haddiehor u hekk ghamlu eluf ta’ nies li matul is-
snin li ilni naghti s-servizz tieghi bhala sagristan.

Ghalhekk nixtieq nirringrazzja u  nuri
l-apprezzament tieghi lill-President, is-Segretarju
u l-membri kollha tal-kumitat tal-Banda Imperial.
Nixtieq nghid i mill-ewwel gurnata li gejt mahtur
sagristan fl-1976, il-presidenti u I-membri taz-zewg
socjetajiet tal-banda flimkien ma’ hafna socjetajiet
ohrajn kienu gew il-knisja sabiex jawgurawli u
jweghduni s-sapport u l-ghajnuna taghhom fil-
hidma tieghi. Dan il-patt ta’ ghajnuna, rispett
u hbiberija minn din is-so¢jeta muzikali baqa’
jinzamm u dejjem jigi rreciprokat.

Naghlaq billi nheggeg lill-irgiel, nisa u zghazagh
sabiex jibdew jinteressaw rwiehom sabiex jibdew
jaghtu kontribut bit-talenti u I-hiliet taghhom
sabiex fil-futur nibqghu nsibu nies iddedikati sabiex
jibqghu jigu organizzati l-attivitajiet kollha li hemm
bzonn biex jibga’ jkollna festa sabiha religjuza u
Maltija kif inhi llum.

[1-festa t-tajba lil kulhadd. Viva Marija Bambina.

